Próvtøkuhættir
Hildin verður ein munnlig próvtøka.
Próvhoyringin varir 20 minuttir, íroknað próvdøming. Fyrireikingartíðin er 20 minuttir íroknað útflýggjan av tilfari og vegleiðing.
Próvtøkuspurningarnir verða settir við støði í evnum, økjum o.tíl., bæði úr kjarnatilfarinum og ískoytistilfarinum. Próvhoyringin er ein faklig samtala millum próvtakara og próvhoyrara, og tekur samtalan støði í framløgu próvtakarans av tilfari og próvtøkuspurningi, sum próvtakarin hevur arbeitt við í fyrireikingartíðini.
Grundarlagið fyri próvtøkuna er alt tilfar, sum er lisið í lærugreinini í 8. og 9. flokki.
Próvtøkutilfar og próvtøkuspurningar verða send próvdómaranum til góðkenningar sambært próvtøkukunngerðini.
[bookmark: søga_sam_dømingargr_9]Dømingargrundarlag
Próvhoyrt verður í kendum tilfari, og tilfarið skal vera valt soleiðis, at tað í tema ella á annan hátt er knýtt at evnum, økjum o.tíl., sum arbeitt hevur verið við í undirvísingini. Tilfarið, ið er grundarlag undir munnligu próvtøkuni, skal í sínari heild síggja til, at øll faklig mál í lærugreinini eru umboðað.
Próvtakarin skal við støði í fakligari tilgongd og støðisførleikunum sýna evni sjálvstøðugt at leggja fram og viðgera tilfar við støði í próvtøkuspurningi/um. Hann skal sýna, at hann dugir at taka fram týðandi tættir í tilfarinum, at seta teir í samband við tættir í undirvísningini og at seta próvtøkutilfarið í frásjón.
Dentur verður lagdur á, at próvtakarin dugir at greiða frá innihaldinum í tekstinum, seta hann inn í tíðarhøpi, so greitt sæst aftur, at próvtakarin hevur yvirlit yvir søguliga gongdina. Próvtakarin skal harumframt duga at seta próvhoyringartekstin inn í samtíðarhøpi.
Givið verður eitt próvtal við støði í einari heildarmeting av samlaða avriki próvtakarans.

